
Juan 10:1-18

Magandang Balita Biblia (MBBTAG)

1 “Tandaan ninyo ito: ang pumapasok sa
kulungan ng mga tupa nang hindi sa pinto
nagdaraan, kundi umaakyat sa di dapat
pagdaanan ay magnanakaw at tulisan. 2
Ngunit ang nagdaraan sa pintuan ay siyang
pastol ng mga tupa. 3 Pinapapasok siya ng
bantay, at pinapakinggan ng mga tupa ang
kanyang tinig. Tinatawag niya ang kanyang
mga tupa sa kani-kanilang pangalan, at
inilalabas sa kulungan.

Ang Tunay na Pastol

Magandang Balita Biblia (MBBTAG)

4 Kapag nailabas na, siya'y nangunguna
sa kanila at sumusunod naman ang mga
ito sapagkat kilala nila ang kanyang tinig.
5 Hindi sila susunod sa iba, kundi
tatakbong palayo, sapagkat hindi nila
kilala ang tinig ng iba.”

6 Sinabi ni Jesus ang paglalarawang ito
ngunit hindi nila naunawaan ang ibig
niyang sabihin.

Magandang Balita Biblia (MBBTAG)

7 Kaya't muling sinabi ni Jesus, “Pakatandaan
ninyo: ako ang pintuang dinaraanan ng mga
tupa. 8 Ang mga nauna sa akin ay mga
magnanakaw at mga tulisan, ngunit hindi sila
pinakinggan ng mga tupa. 9 Ako ang pintuan.
Ang sinumang pumapasok sa pamamagitan
ko'y maliligtas. Papasok siya't lalabas, at
makakatagpo ng pastulan.

Si Jesus ang Mabuting Pastol

Magandang Balita Biblia (MBBTAG)

10 Dumarating ang magnanakaw para
lamang magnakaw, pumatay, at manira.
Naparito ako upang ang mga tupa ay
magkaroon ng buhay, buhay na masaganang
lubos.

11 “Ako ang mabuting pastol. Iniaalay ng
mabuting pastol ang kanyang buhay para sa
mga tupa.

Magandang Balita Biblia (MBBTAG)

12 Ang upahan ay tumatakas kapag may
dumarating na asong-gubat. Iniiwan niya ang
mga tupa, palibhasa'y hindi siya pastol at hindi
kanya ang mga ito. Kaya't sinusunggaban ng
asong-gubat ang mga ito at binubulabog. 13
Tumatakas siya, palibhasa'y upahan lamang
at walang malasakit sa mga tupa.

Magandang Balita Biblia (MBBTAG)

14-15 Ako nga ang mabuting pastol. Kung
paanong kilala ako ng Ama at siya'y kilala ko,
gayundin naman, kilala ko ang aking mga
tupa at ako nama'y kilala nila. At iniaalay ko
ang aking buhay para sa aking mga tupa. 16
Mayroon akong iba pang mga tupa na wala
pa sa kulungang ito. Kinakailangang sila'y
ipasok ko rin, at papakinggan nila ang aking
tinig. Sa gayon, magkakaroon ng isang kawan
na may isang pastol.

Magandang Balita Biblia (MBBTAG)

17 “Dahil dito'y minamahal ako ng Ama,
sapagkat iniaalay ko ang aking buhay upang
ito'y kunin kong muli. 18 Walang makakakuha
ng aking buhay; kusa ko itong ibinibigay.
Mayroon akong kapangyarihang ibigay ito at
mayroon akong kapangyarihang kunin itong
muli. Ang utos na ito'y tinanggap ko mula sa
aking Ama.”

Mahalagang



Pagtuklas
J u a n  1 0 : 1 - 1 8

QUESTION 1

11

Ayon sa talata, sino ang pastol at ano
ang kanyang ginagawa sa kanyang mga
tupa? (v. 3-4a)



Pagtuklas

QUESTION 2

12

Paano tumutugon ang tupa o mga tupa
sa kanilang pastol? (v. 4b-5)

J u a n  1 0 : 1 - 1 8



Pagtuklas

QUESTION 3

13

Anong ilustrasyon sa sarili ang ginamit ni
Jesus upang ipaliwanag ang kahulugan
ng isang mapagkalingang pastol sa
kanyang mga tupa? (v. 7, 11 at 14). 

J u a n  1 0 : 1 - 1 8



Pag-unawa

QUESTION 1

14

Bakit mahalaga na makinig ang mga
tupa sa tinig ng kanilang pastol?

J u a n  1 0 : 1 - 1 8



Pag-unawa

QUESTION 2

15

Sa paanong paraan na ang alegorya ng pintuan
at ng mabuting tupa ay may kaugnayan kay Jesus 
bilang mapagkalingang tupa?

J u a n  1 0 : 1 - 1 8



Pag-unawa

QUESTION 3

16

Paano maiuugnay ang pagkamatay ni Jesus sa
pangako sa V.10?

J u a n  1 0 : 1 - 1 8



Pagtugon

QUESTION 1

17

Bilang pagsunod sa halimbawa na ibinigay ni Jesus sa 
talatang ito, paano mo maipakikita ang iyong 
pagmamalasakit at pagkalinga sa iyong pamilya? Sa anong 
bahagi ng buhay pamilya mapakikita mo ito? 

J u a n  1 0 : 1 - 1 8

(Hal. Pagtatanong kung kumusta na sila o anong nangyari sa kanilang 
buong araw; pagtulong sa mga gawaing bahay; pananalangin para sa 
kanila;  pagbabahagi ng salita ng Diyos o ebanghelyo, atbp.)



Pagtugon

QUESTION 2

18

Ibahagi ang iyong katungkulan sa pamilya. Ikaw 
ba ay isang pastol o isang tupa? Paano mo 
maisasakatuparan ang isang mabuting tupa? 
Paano mo maisasagawa ang katungkulan mo 
bilang mabuting pastol?

J u a n  1 0 : 1 - 1 8

Mahalagang



Pangwakas na
Panalangin

Small Group Sessions

See You Next Week!

